
O Plan de Continxencia do Centro Publico Integrado Castro Baxoi ten por
finalidade establecer os procesos para o reinicio da actividade académica
presencial no caso de que se tefia interrompido a suspension da actividade
lectiva como consecuencia da aparicion dun gromo que supofia o cese da
actividade presencial nun aula/etapa educativa/centro.

ACTUACIONS PREVIAS DIANTE DA APARICION DUN GROMO

1. Non asistirdn ao centro aqueles estudantes, docentes e outros
profesionais que tefian sintomas compatibles con COVID-19, asi como
aqueles que se atopen en illamento por diagnéstico de COVID-19, ou en
periodo de corentena domiciliaria por ter contacto estreito con algunha
persoa con sintomas ou diagnosticada de COVID-19.

2. Diante dunha persoa que desenvolva sintomas compatibles con COVID-
19 no centro educativo seguirase 0 protocolo de actuaciéon do centro
previamente elaborado:

» Colocaraselle unha mascara cirurxica, levaraselle a sala de Covid
destinada ao efecto ata a recollida por parte da familia. Esta dispora de
adecuada ventilacion, xel hidroalcohdlico e papeleira con tapa de pedal.
Serd necesario contactar coa persoa responsable do manexo da Covid-
19 no centro educativo e cos familiares ou titores legais.
* A persoa que acomparie ao caso sospeitoso debera levar o material de
protecciéon adecuado:
o mascara cirlrxica, se a persoa con sintomas a leva.
> De forma excepcional e no caso especifico de que o/a alumno/a
tefia unha exencién para o uso da mascara por xustificaciéon médica
ou € menor de 6 anos e non usa mascara, a persoa acompanante
usard mascara FFP2 sen vélvula (KN95), ademais dunha pantalla
facial e unha bata desbotable. Na eventualidade de que non
houbese disporfiibilidade de mascaras KN95, podera utilizarse unha
mascara cirirxica xunto coa obrigatoriedade da utilizacion da
pantalla.
Se coincidisen no tempo mais dun caso con sintomatoloxia compatible
coa Covid-19, os restantes casos agardaran acompafados por algunha
persoa traballadora do centro educativo de preferencia nun lugar cuberto
exterior ao edificio ou noutro lugar interior coa ventilacion adecuada. A
persoa que utilice a FFP2 debera estar formada na utilizacion dos equipos
de proteccion individual e no seu refugallo.
O centro contara cun stock deste material para as situaciéns nas que se
requira para a atencién dun caso sospeitoso.

3. Débese chamar ao centro de saude de Atencion Primaria de referencia,
ou ao teléfono de referencia do SERGAS e seguiranse as suas
instruciéns. En caso de presentar sintomas de gravidade ou dificultade
respiratoria chamarase ao 061. O/A traballador/a que inicie sintomas debe

abandonar o seu posto de traballo protexido por mascara, e logo de seguir
as instrucions do centro de salde ata que a sUa situacion médica sexa
valorada por un profesional sanitario.

4. No suposto da aparicion dun caso, ou dunha sospeita, de coronavirus nun
centro educativo tanto sexa do alumnado, profesorado ou persoal do
centro, a persoa coordinadora do equipo formado na COVID-19 incluira
na aplicacion informatica a informacién prevista do eventual afectado/a
relativa aos contactos estreitos, dos compafieiros/as afectados/as e do
seu profesorado, asi como de quen sexa persoa proxima vencellada ao
centro educativo.

5. A familia dun neno ou nena con sospeita de contaxio, deberd solicitar
unha consulta telefonica co seu pediatra para que este avalie a
necesidade de solicitude dun test diagnostico. Se non houbese cita para
ese mesmo dia, acudira ao PAC para a valoraciéon polo médico de
atencion primaria.

6. Tras a aparicibn dun caso diagnostico da Covid 19 seguiranse as
recomendacions da Xefatura Territorial de Sanidade, sendo posible que
nun centro tefia que estar illada unha parte dun centro educativo (aula ou
grupo de aulas) mantendo o funcionamento do resto da forma habitual en
funcién do nimero de contactos identificados en cada gromo.

7. A autoridade sanitaria, en coordinacion coa Conselleria de Educacion, a
través do Grupo de Coordinacion e Seguimento da Pandemia determinara
en cada caso o numero de persoal e alumnado afectado e a duracion das
medidas de corentena o0 que se comunicara ao equipo COVID do centro
para a sla comunicacion & comunidade educativa, sen prexuizo da
informacién que sexa facilitada pola autoridade sanitaria.

8. A autoridade sanitaria, en funcion do numero de contaxios, podera
ordenar o peche dunha ou varias aulas, dun nivel educativo ou do centro
educativo na sUa totalidade de conformidade con seguintes supostos:

9. A aparicion dun contaxio sospeitoso con posterior confirmacién € un
suposto de declaracién obrigatoria que implicara por parte da autoridade
sanitaria a obriga de entrada en corentena de polo menos 10 dias a todas
as persoas que tefian a consideracion de contacto estreito.

10.A suspensién da actividade lectiva presencial supora a aplicacion das
normas previstas no presente protocolo, na Resolucion conxunta, do 2 de
novembro de 2020, da Secretaria Xeral Técnica e da Secretaria Xeral de
Educacion e Formacion Profesional pola que se aproba o Plan de
Continxencia ante peches de aulas ou centros educativos no contexto da
Covid-19 nos centros de ensino non universitario sostidos con fondos
publicos da Comunidade Autdbnoma de Galicia para o curso 2020-2021 e

na Resolucion da Secretaria Xeral de Educacion e Formacion Profesional
pola que se ditan instrucions para a elaboracién de horarios nos centros
docentes sostidos con fondos publicos na Comunidade Autonoma de
Galicia para o curso 2020-2021 para o desenvolvemento de ensino a
distancia en periodos de peche de aulas ou centros como consecuencia
da pandemia da Covid-19,relativas ao ensino a distancia. Aos efectos de
determinacion do nivel de risco a autoridade sanitaria podera volver a
avaliar o pase ao nivel de riscos NR 2 para os supostos de consideracion
de vulnerabilidade e de cualificacion de persoal sensible.

ACTUACIONS PARA O PERIODO DE ACTIVIDADE LECTIVA NON
PRESENCIAL

11.0 ensino non presencial sera impartido polo profesorado ordinario do
alumnado preferentemente a través da aula virtual de cada grupo. O
profesorado realizara o seguimento do alumnado impartindo o0s
cofiecementos da materia de xeito virtual a través dos contidos
dispofiibles ben achegados polo profesorado o ben os que pofia a
disposicion a Conselleria. Igualmente o/a profesor/a podera pofier tarefas
ao alumnado que reforcen co contido da materia ou a avaliacion continua
da mesma.

12.0 equipo COVID do centro identificara ao alumnado que tefia dificultades
de conexion o falla de equipamento para que a conselleria adopte as
medidas oportunas que minimicen as eventuais dificultades da educacion
realizada por medios telematicos.

13.Para cada caso concreto de suspension da actividade lectiva presencial
a Conselleria poder4 adoptar as medidas oportunas en relacion cos
periodos ordinarios de avaliacion do alumnado cando coincidan co tempo
de suspension.

14.Durante o periodo de suspension da actividade presencial o centro
educativo ten previstas as seguintes medidas:

a) Manter o contacto permanente co alumnado e as suas familias, tanto
para cofiecer a evolucion do estado de saude como para continuar
co ensino a distancia.

b) Actualizar a aula virtual dos niveis que a empregan para garantir a
continuidade no proceso de ensino aprendizaxe.

c) Actualizar os blogues dos distintos cursos de educacion infantil coas
tarefas recomendadas para cada nivel.

d) Realizar tarefas de desinfeccion profundas no centro.

e) Revisar o protocolo para modificar os aspectos que se estimen
necesarios.

f) Coordinar co profesorado implicado & volta as aulas segundo as
instrucions das autoridades sanitarias.

g) Establecemos o seguinte criterio para os horarios espello das
distintas etapas educativas:

EDUCACION PRIMARIA desde 3°

- CASO CONFINAMENTO DUN OU VARIOS GRUPOS:
Impartiranse os primeiros 30 minutos de cada sesion por
videoconferencia Webex e o resto da sesion sera para o traballo
individual do alumnado. No caso de ter que cambiar de aula a
persoa que estea a impartir a clase, rematara a sesion 5 minutos
antes para ter tempo para o desprazamento ao lugar da seguinte.
Respectaranse os tempos de recreo do alumnado.

- CASO CONFINAMENTO TOTAL DAS ETAPAS DE INFANTIL
E PRIMARIA
Se respectara o horario dos grupos pero en tramos de 30 minutos
de docencia de 10:00 a 13:00 e un descanso de 11:30 a 12:00.

EDUCACION SECUNDARIA OBRIGATORIA

- CASO CONFINAMENTO DUN OU VARIOS GRUPOS:
Impartiranse os primeiros 30 minutos de cada sesion por
videoconferencia Webex e o resto do tempo sera para traballo
individual do alumnado tendo a posibilidade de consultar as
dubidas que considere ao profesor. Se o docente ten que impartir
clase na seguinte sesion, rematara 5 minutos antes para
desprazarse ao lugar no que se desenvolva o periodo lectivo
seguinte. Respectaranse o0s tempos de recreo do alumnado.

- CASO CONFINAMENTO DA ETAPA
Respectarase a orde das clases comezando todos os dias as
9:00 as sesions de 30 minutos.
Os luns e meércores teremos as catro primeiras sesions de 30
minutos de 9 a 11:00, un descanso de 15 minutos, e as outras
tres sesions de 11:15 a 12:45.
Os martes, xoves e venres, comezaremos as 9, teremos tres
sesions de 30 minutos, o descanso de 15, e comezaremos as
tres seguintes as 10:45 para rematar as 12:15.

MEDIDAS PARA O REINICO DA ACTIVIDADE LECTIVA PRESENCIAL

15. Finalizado o periodo de illamento das persoas que conforman unha aula,
nivel educativo ou centro realizarase un proceso de retorno a actividade
educativa ordinaria presencial. O Grupo de Coordinacién e Seguimento
da Pandemia determinara o momento a partir do cal se iniciara o retorno
e as medidas especificas que sexa preciso adoptar e o0 comunicara ao
centro.



